ՀԻՄՆԱՎՈՐՈՒՄ
«Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի բաժնետոմսերով հավաստված իրավունքները հավատարմագրային կառավարման հանձնելու մասին ՀՀ կառավարության որոշման նախագծի 
1. Ընթացիկ իրավիճակը և իրավական ակտի ընդունման անհրաժեշտությունը 
[bookmark: _GoBack]««Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին» որոշման նախագիծը բխում է Վարչապետի մոտ Թվային հասարակության և տնտեսության ձևավորման առաջարկության մասին 2021 թվականի դեկտեմբերի 23-ին կայացած խորհրդակցության արձանագրության և ՀՀ վարչապետի 2022 թվականի N 81-Ա որոշմամբ ՀՀ փոխվարչապետի՝ որպես գլխավոր տեղեկատվական համակարգող նախագահությամբ ձևավորված՝ Տեղեկատվական համակարգերի կառավարման խորհրդի (այսուհետ՝ ՏՀԿԽ) աշխատակարգային որոշումից:
Հաշվի առնելով ՏՀԿԽ 2022 թվականի ապրիլի 5-ի թիվ 2 աշխատակարգային որոշման (կցվում է) 1-ին կետը՝ ՀՀ կենտրոնական բանկի նախագահի որոշմամբ հիմնադրվել է «Հայաստանի տեղեկատվական համակարգերի գործակալություն» հիմնադրամը (Գործակալություն): Այն կառավարվում է ԲՏԱ նախարարության հետ համատեղ՝ ըստ վերջինիս կանոնադրության, և գործելու է Տեղեկատվական համակարգերի կառավարման խորհրդի առաջնորդման ներքո:
Բարեփոխումների ինստիտուցիոնալ կառավարման համակարգի ձևավորումն ավարտին հասցնելու նպատակով վերը նշված աշխատակարգային որոշման 2-րդ կետի համաձայն առաջարկվել է ՀՀ վարչապետի աշխատակազմին՝ նախաձեռնել «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության (այսուհետ՝ ԷԿԵՆԳ ՓԲԸ) բաժնետոմսերի փոխանցումը Գործակալությանը: 
Այդ նպատակով Գործակալությունը ստեղծել է hատուկ նշանակության գործիք (Special Purpose Vehicle)` «Տեղեկատվական համակարգերի հատուկ նշանակության գործիք» ՓԲԸ (այսուհետ՝ ՏՀՀՆԳ ՓԲԸ) , որի հավատարմագրային կառավարմանն է առաջարկվում հանձնել ԷԿԵՆԳ ՓԲԸ-ն: ՏՀՀՆԳ ՓԲԸ-ն  նպատակ է ունենալու ապահովել ԷԿԵՆԳ ՓԲԸ-ի կողմից տրամադրվող ծառայությունների անխափան մատուցումը և զուգահեռ իրականացնելու է ԷԿԵՆԳ ՓԲԸ գործառույթների հավուր պատշաճի ուսումնասիրության (duе diligence), անհրաժեշտության դեպքում նաև օպտիմալ տարանջատում և վերակառուցում: 

2. Առաջարկվող կարգավորման բնույթը
Գործակալության կողմից ստեղծված ՏՀՀՆԳ ՓԲԸ-ին ԷԿԵՆԳ ՓԲԸ-ի բաժնետոմսերի փոխանցումն առաջարկվում է ապահովել իրավունքները հավատարմագրային կառավարման հանձնելու միջոցով: 
Գործընթացի հիմնական նպատակներն են՝
· Թվային հասարակության և տնտեսության ինստիտուցիոնալ հենքի ձևավորումը՝ գործառույթների պատշաճ կառավարումը, կոորդինացումը և կրկնորդումների բացառումն ապահովելու համար.
Նոր ինստիտուցիոնալ հենքը ենթադրում է նաև մեկ միասնական ճարտարապետության ներքո տեղեկատվական համակարգերի կարգավորման, վերահսկողության և ծառայություններ մատուցելու գործառույթների ու դրանց հետ կապված շահերի բախման բացառման լուծումներ: Կենտրոնական բանկի ներքո ձևավորված և անցումային ժամանակահատվածից հետո Կառավարությանը փոխանցվելիք Գործակալության և ԷԿԵՆԳ ՓԲԸ գործառույթների կոնսոլիդացիան հասցեագրելու են այդ խնդիրները՝ հատկապես թվային նույնականացման, փոխգործելիության հարթակի և կիբերանվտանգության ապահովման տարրերի ներքո: 
· Մեկ միասնական հայեցակարգի ներքո ԷԿԵՆԳ ՓԲԸ-ի վերակառուցումը և ինտեգրումը Գործակալության կողմից ստեղծված ՏՀՀՆԳ ՓԲԸ-ի հետ՝ ներառյալ գործընթացի սահուն և անցնցում կազմակերպումը.
Այդ առումով կարևոր է նկատել, որ ԷԿԵՆԳ ՓԲԸ-ում առկա է կարող թիմ և առաջարկվող մեխանիզմը չի վտանգի թիմի մոտիվացիան ու կապահովի սահուն ինտեգրումը նոր համակարգին: Ինչպես արձանագրվել է ՀՀ վարչապետի մոտ խորհրդակցության ժամանակ և վերահաստատվել է Տեղեկատվական համակարգերի կառավարման խորհրդի որոշմամբ, բաժնետոմսերի հավատարմագրային կառավարման և մատուցվող ծառայությունների ընդհանուր ճարտարապետության ձևավորման արդյունքում կքննարկվի գործառույթների բաշխման հարցը հետևյալ տրամաբանությամբ. այն գործառույթները, որոնք ավելի արդյունավետ կարող է իրականացնել մասնավոր հատվածը, կառանձնացվեն և կփոխանցվեն ԷԿԵՆԳ ՓԲԸ-ին՝ պետություն-մասնավոր համագործակցության կամ լրիվ մասնավորեցման ճանապարհով, իսկ մնացած անհրաժեշտ գործառույթները կվերակառուցվեն Գործակալության կողմից ներկայացված ճարտարապետության ներքո: 
ԷԿԵՆԳ ՓԲԸ-ն, բիզնես և կառավարման մոդելները հստակեցնելուց հետո՝ ներառյալ հնարավոր պետական-մասնավոր կառավարման կամ լրիվ մասնավորեցման, կշարունակի մատուցել էլեկտրոնային նույնականացման հավաստագրման ծառայություններ, որը բացառություն չի կազմի Գործակալության կարգավորման և վերահսկողության գործառույթներից: Այս տարանջատումը կրիտիկական է շահերի բախումից խուսափելու և միջազգային փորձում հայտնի խնդիրներից խուսափելու համար: Արդյունքում՝ ԷԿԵՆԳ ՓԲԸ-ի կողմից իրականացվող գործառույթների մի մասն անհրաժեշտ է լինելու ինտեգրել Գործակալության կամ վերջինիս կողմից ստեղծված ՏՀՀՆԳ ՓԲԸ-ի գործառույթներին: 
· Քաղաքացու կողմից թվային ենթակառուցվածքներից օգտվելու համար ուղղակի վճարների վերացումը, այդ թվում՝ էլեկտրոնային ստորագրության տրամադրման համար ներկայում գործող 3500.0 դրամ վճարման պահանջը.
Նախատեսվում է Գործակալության կողմից ներկայացված ճարտարապետության ներքո ԷԿԵՆԳ ՓԲԸ-ի ֆինանսավորման նոր մեխանիզմների նախագծում և այդ նպատակով գործակալության միջոցով ներդրումների կատարում: Ընդունված ճանապարհային քարտեզի ներքո միջանկյալ կառավարման ժամանակաշրջանում՝ 2-3 տարի ժամկետով Գործակալությունը նախատեսվում է ֆինանսավորել Կենտրոնական բանկի կողմից: Ներդրումներն իրականացվելու են նույնականացման համակարգի արդիականացման և միջազգային չափանիշներին համապատասխան սերտիֆիկացման, տեխնիկական հզորությունների նորացման, խորհրդատվական աջակցության, և որ ամենակարևորն է՝ մարդկային կապիտալում: Արդյունքում ԷԿԵՆԳ ՓԲԸ-ի գործառույթների մասով ներկա բյուջեն էապես կավելանա՝ համաձայն միջազգային նմանատիպ ծառայությունների չափորոշիչների և հնարավորություններ կձևավորվեն մասնավոր հատվածի կողմից կամ մասնավոր-պետություն համագործակցության ձևաչափով ֆինանսավորման համար:
ԷԿԵՆԳ ՓԲԸ-ի բաժնետոմսերով հավաստված իրավունքների հավատարմագրային կառավարման հանձնումը կիրականացվի՝ երաշխավորելով գործընթացների և ընկերության գործունեության անընդհատությունը: Կշարունակվի ԷԿԵՆԳ ՓԲԸ-ի բիզնես գործընթացների սահուն ապահովումը և նրա կողմից մատուցվող ծառայությունների անխափան աշխատանքը: Վերակառուցման գործընթացը նույնպես կիրականացվի այնպես, որ տրամադրվող ծառայությունների մատուցման ընդհատում որևէ փուլում տեղի չունենա:
3. [bookmark: bookmark1]Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակել են ՀՀ կենտրոնական բանկը և փոխվարչապետ Մ. Գրիգորյանի գրասենյակը:
4. Ակնկալվող արդյունքը
Որոշման ընդունման արդյունքում ակնկալվող հիմնական արդյունքներն են՝
· Գործառույթների պատշաճ վերակառուցում.
ԷԿԵՆԳ ՓԲԸ-ի բիզնես և կառավարման մոդելները հստակեցնելուց հետո նրա կողմից իրականացվող մի շարք գործառույթներ կինտեգրվեն ՏՀՀՆԳ ՓԲԸ-ին կրկնորդումներից խուսափելու նպատակով: Գործառույթների բաշխման և վերակառուցման ծրագիրը նախագծվելու և իրականացվելու է դրանց հավուր պատշաճի ուսումնասիրության (duе diligence) և գույքագրման արդյունքում:
· Կառավարության առաջնորդի դերի ապահովում.
ԷԿԵՆԳ ՓԲԸ-ի բաժնետոմսերով հավաստված իրավունքների կառավարման փոխանցումից հետո ՀՀ կառավարությունը, ի դեմս ՏՀԿԽ-ի, շարունակելու է կատարել առաջնորդող դեր նրա գործունեության, գործառույթների հստակեցման և Գործակալության և ՏՀՀՆԳ ՓԲԸ-ի հետ ինտեգրման հարցում: Հիմնաքարային է, որ Գործակալությունը և ՏՀՀՆԳ ՓԲԸ միջանկյալ անցումային ժամանակաշրջանում կառավարվելու է ԲՏԱ նախարարության հետ համատեղ՝ ՏՀԿԽ առաջնորդման ներքո: Գործակալության մանդատը, գործառույթները և գործունեության  կարգավորման առանձնահատկությունները հետագայում կամրագրվեն օրենքով: Հարկ է նաև նշել, որ ՏՀԿԽ 2022 թ. մարտի 12-ի անդրանիկ նիստի արձանագրությամբ ամրագրվել է, որ անցումային ժամանակաշրջանում Գործակալության ֆունկցիոնալ մանրամասն նկարագիրը, ռազմավարությունը, բյուջեն և ֆինանսավորման մեխանիզմները քննարկվելու են ՏՀԿԽ կողմից: 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չեն առաջանում: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է ՀՀ կառավարության 2021-2026 թթ. ծրագրի 2-րդ և 6-րդ բաժիններում սահմանված հանձնառություններից և անմիջականորեն կապված է ՀՀ կառավարության 2021 թ. փետրվարի 11-ի՝ «Հայաստանի թվայնացման ռազմավարությանը, ռազմավարության միջոցառումների ծրագրին և արդյունքային ցուցանիշներին հավանություն տալու մասին» N 183-Լ և 2022 թ. մայիսի 13-ի՝ «Հանրային կառավարման բարեփոխումների ռազմավարությունը, 2022-2024 թվականների ճանապարհային քարտեզը և արդյունքային շրջանակը, ռազմավարության իրականացման հսկողությունն ու համակարգումն ապահովող անձանց ցանկը հաստատելու մասին» N 691-Լ որոշումներով հաստատված բարեփոխումների օրակարգի հետ:
